
Avalokiteshvara Stava

અવલોકિતેશ્વરસ્તવઃ

ૐ નમોઽવલોકિતેશ્વરાય ।
ભુવનત્રયવન્દિતલોકગુરુમમરાધિપતિસ્તુતબ્રહ્મવરમ્ ।
મુનિરાજવરં દ્યુતિસિદ્ધિકરં પ્રણમામ્યવલોકિતનામધરમ્॥ ૧॥
સુગતાત્મજરૂપસુરૂપધરં બહુલક્ષણભૂષિતદેહવરમ્ ।
અમિતાભતથાગતમૌલિધરં કનકાબ્જવિભૂષિતવામકરમ્॥ ૨॥
કુટિલામલપિઙ્ગલધૂમ્રજટં  શશિબિમ્બસમુજ્જ્વલપૂર્ણમુખમ્ ।
કમલાયતલોચનચારુવરં હિમખણ્ડવિપાણ્ડુરગણ્ડયુગમ્॥ ૩॥
અધરં જિતપઙ્કજનાભિસમં શરદમ્બુદગર્જિતમેઘરુતમ્   ।
બહુરત્નવિભૂષિતબાહુયુગં તનુકોમલશાદ્વલપાણિતલમ્॥ ૪॥
મૃગચર્મવિવેષ્ટિતવામતનું શુભકુણ્ડલમણ્ડિતલોલધરમ્ ।
વિમલં કમલોદરનાભિતલં મણિમણ્ડિતમેખલહેમવરમ્॥ ૫॥
કટિવેષ્ટિતચિત્રસુવસ્ત્રધરં જિનબોધિમહોદધિપારગતમ્ ।
બહુપુણ્યમુપાર્જિતલબ્ધવરં   જ્વરવ્યાધિહરં બહુસૌખ્યકરમ્॥ ૬॥
શુભશાન્તિકરં ત્રિભવાસ્યકરં સચરં ખચરં સ્તુતિદેહધરમ્ ।
વિવિધાકુલનિર્જિતમારબલં   દશપારમિતાપરમાર્થકરમ્॥ ૭॥
ચતુરસ્રવિહારવિવેકપરં તથતાદ્વયબોધવિબોધકરમ્ ।
મણિનૂપુરગર્જિતપાદયુગં   ગજમન્દવિલમ્બિતહંસગતિમ્॥ ૮॥
પરિપૂર્ણમહામૃતલબ્ધધૃતિં  ક્ષીરોદજલાર્ણવનિત્યગતિમ્ ।
શ્રીપોતલકાભિનિવાસરતિં  કરુણામયનિર્મલચારુદૃશમ્॥ ૯॥
ઇતિ શ્રીમદાર્યાવલોકિતેશ્વરભટ્ટારકસ્ય

ચન્દ્રકાન્તાભિક્ષુણીવિરચિતઃ સ્તવઃ સમાપ્તઃ॥

